Коми Республикаын котыртасны газӧвӧй оборудованиеӧн виччысьтӧм лоӧмторъясысь видзчысьӧм серти ведомствокостса группаяс

Татшӧм решение примитісны Коми Республикаса Веськӧдлан котырлӧн Виччысьтӧм лоӧмторъясысь видзан да пӧжарысь видзчысян комиссиялӧн ӧчереднӧй заседание вылын Коми Республикалӧн Веськӧдлан котырса Веськӧдлысьӧс вежысь Константин Лазаревлӧн веськӧдлӧм улын.

Вӧльгым тӧлысь 15 лун кежлӧ быд карын да районын колӧ котыртны ведомствокостса группаяс, медым нуӧдны газӧвӧй оборудованиеӧн безопаснӧя вӧдитчӧм вылӧ оланін фондын да социальнӧй тӧдчанлуна объектъяс вылын видзчысян мероприятиеяс да гӧгӧрвоӧдана удж. Группаясӧ пыртасны меставывса асвеськӧдлан органъясысь, «Газпром газораспределение Сыктывкар» асшӧрлуна котырысь, канму оланін инспекцияысь, веськӧдлан компанияясысь да ТСЖ-ысь, Ростехнадзорлӧн Печораса веськӧдланінысь, пытшкӧс делӧяс органъясысь, Пӧжарысь видзан ставроссияса асвӧляа котырысь, а сідзжӧ Россияса МЧС Коми Республикаын медшӧр веськӧдланінысь представительясӧс.

Планируйтӧны, мый ведомствокостса профилактическӧй группаяслӧн уджын  аддзӧм мытшӧдъяс серти Коми Республикаса войтырӧс доръян да неминучаысь видзан комитет дасьтас оланін фонд объектъяс да социальнӧй тӧдчанлуна объектъяс вылын газӧвӧй оборудованиеӧн виччысьтӧм лоӧмторъясысь ӧлӧдӧм вылӧ вӧзйӧмъяс.

К. Лазарев сідзжӧ казьтыштіс, мый колӧ прӧверитны керкаясын да патераясын газӧвӧй оборудование да быть колӧ кырымавны могмӧдан организациякӧд сёрнитчӧмъяс.

«Миян талунъя мог – прӧверитны газӧвӧй оборудованиеа став керка овмӧссӧ. Миянлы колӧ зумыда тӧдны, мый керкапытшса да патерапытшса оборудование, а сідзжӧ ичӧт давлениеа биару проводъяс, кодъяс прӧйдитӧны керкаясын да патераясын, бур состояниеын. Та вӧсна колӧ, медым тайӧ оборудованиесӧ киын кутысьяс да видзысь, могмӧдысь да дзоньталысь организацияяс костын вӧлі кырымалӧмаӧсь лӧсялана сёрнитчӧмъяс. Нёль муниципалитетын абу тырвыйӧ помалӧма татшӧм сёрнитчӧмъяс кырымалан уджсӧ, сы вӧсна муниципальнӧй юкӧнъясса администрацияяслы тайӧс быть колӧ вӧчны», – тӧдчӧдіс К. Лазарев.

Комиссиялӧн чукӧртчылӧм вылын вынсьӧдісны мероприятиеяс план, мый серти позяс збыльмӧдны Коми Республика мутасын керкапытшса да патерапытшса газӧвӧй оборудованиеӧн безопаснӧя вӧдитчӧм вылӧ содтӧд мераяс. Планын, торйӧн кӧ, урчитӧма, юӧртан да видзчысян мераяс кындзи, тӧдмӧдны сідз шусяна риск группаӧ пырысь гражданаӧс (бытын газӧвӧй оборудованиеӧн вӧдитчан нормаяс да правилӧяс торкалысьясӧс, коммунальнӧй услугаясысь мынтысьтӧм йӧзӧс, йӧзӧс, кодъяс олӧны ассоциальнӧя, ӧткӧн олысь вермытӧм йӧзӧс да с.в.) да сэк, кор вермӧны лоны аварияяс, татшӧм патераяссӧ вуджӧдны электричествоӧн могмӧдӧм вылӧ. Таысь кындзи, вӧзйӧны видлавны веськӧдлан компанияяскӧд, муниципальнӧй юкӧнъясса администрацияяскӧд, кыдзи позьӧ вежны керкапытшса да (либӧ) патерапытшса газӧвӧй оборудованиесӧ, кутшӧмлӧн помасьӧма нормативнӧй уджалан кадыс, та лыдын вежны пробкӧвӧй кранъяс, вентильяс шарӧвӧй кранъяс вылӧ сы могысь, медым кыпӧдны ӧпастӧмлунсӧ.

В Республике Коми будут созданы межведомственные группы по профилактике чрезвычайных ситуаций с газовым оборудованием
Такое решение было принято на очередном заседании Комиссии Правительства Республики Коми по предупреждению и ликвидации чрезвычайных ситуаций и обеспечению пожарной безопасности под председательством заместителя Председателя Правительства Республики Коми Константина Лазарева.

К 15 ноября в каждом городе и районе должны быть сформированы межведомственные группы для проведения профилактических мероприятий и разъяснительной работы в жилищном фонде и на социально значимых объектах по вопросам безопасной эксплуатации газового оборудования. В состав групп будут включены представители органов местного самоуправления, АО «Газпром газораспределение Сыктывкар», государственной жилищной инспекции, управляющих компаний и ТСЖ, Печорского управления Ростехнадзора, органов внутренних дел, Всероссийского добровольного пожарного общества, а также Главного управления МЧС России по Республике Коми.

Планируется, что по итогам работы межведомственных профилактических групп и выявленных проблемных вопросов Комитет Республики Коми гражданской обороны и чрезвычайных ситуаций подготовит предложения по предупреждению ЧС с газовым оборудованием на объектах жилищного фонда и социально-значимых объектах.

К. Лазарев также напомнил о необходимости проверки внутридомового и внутриквартирного газового оборудования и важности заключения договоров с обслуживающей организацией.

«Сегодня стоит задача по проверке всех домовых хозяйств с газовым оборудованием. Мы должны быть уверены, что внутридомовое и внутриквартирное оборудование, а также газопроводы низкого давления, которые проходят внутри домов и по квартирам, находятся в исправном состоянии. Поэтому важно, чтобы между владельцами этого оборудования и организациями, которые занимаются содержанием, обслуживанием и ремонтом, были заключены соответствующие договоры. В четырех муниципалитетах не полностью завершена работа по заключению таких договоров, администрациям этих муниципальный образований необходимо срочно это исправить», – отметил К. Лазарев.
На заседании комиссии был утвержден план мероприятий, обеспечивающих выполнение дополнительных мер безопасной эксплуатации внутридомового и внутриквартирного газового оборудования на территории Республики Коми. Планом в частности, предусмотрено, помимо информационно-профилактических мер, выявление граждан так называемой группы риска (нарушители норм и правил пользования газовым оборудованием в быту, неплательщики коммунальных услуг, лица, ведущие асоциальный образ жизни, одинокие инвалиды и т.д.) и, при потенциальной угрозе возникновения аварий, отработка возможности перевода таких квартир на электроснабжение. Кроме того, предлагается проработать с управляющими компаниями, администрациями муниципальных образований вопрос по замене выработавшего нормативный срок внутридомового и (или) внутриквартирного газоиспользующего оборудования, в том числе замене пробковых кранов, вентилей на шаровые краны, в целях повышения безопасности.
